
Дневни билтени

На 26.10.2021 на ул.„Аргир Маринчев“ во Охрид, полициски службеници од СВР Охрид
го лишиле од слобода Ѓ.С.(31) од Охрид, затоа што кај него била пронајдена и одземена
марихуана. Тој бил приведен во полициска станица и по целосно документирање на
случајот против него ќе биде поднесена соодветна пријава.

 

На 26.10.2021 околу 22.35 часот на ул.„Борис Кидрич“ во Тетово, полициски
службеници на СВР Тетово го лишиле од слобода А.И.(20) од тетовска Палатица, затоа
што кај него била пронајдена и одземена марихуана. Тој бил приведен во полициска
станица и по целосно документирање на случајот против него ќе бниде поднесена
соодветна пријава.

 

На 26.10.2021 во ОВР Прилеп, од Казнено - поправен дом - Затвор Прилеп било
пријавено дека кај осуденикот Е.Ј.(32) од Република Албанија била пронајдена
прашкаста материја. Полициски службеници излегле на местото и прашкастата материја
била одземена за понатамошна постапка. По комплетно расчистување и документирање
на случајот ќе следи соодветен поднесок.

 

На 26.10.2021 во 14.10 часот и во 15.40 часот во гостиварско Чегране, полициски
службеници од СВР Тетово ги лишиле од слобода М.Х.(34) од тетовски Пирок и Ф.А.(18)
од Чегране. Тие се сомничат дека со уште едно лице, на 25.10.2021 на ул.„Боге
Велјановски“ во Гостивар, физички нападнале малолетник од Гостивар и му одзеле
мобилен телефон и пари. Тие биле приведени во полициска станица и по целосно
документирање на случајот против нив ќе биде поднесена соодветна пријава.

 

На 26.10.2021 околу 19.20 часот кај наплатната станица Демир Капија, полициски
службеници од Полициската станица за граничен надзор „Михајлово“ го лишиле од
слобода Ф.А.(50) од Куманово, затоа што при контрола на патничко возило „фолксваген
туран“, со кумановски регистарски ознаки, кое го управувал, биле пронајдени седум
лица - мигранти од Куба. Тие биле пренесени во Прифатно-транзитниот центар „Винојуг“
во Гевгелија за понатамошна постапка. По целосно документирање на случајот против
Ф.А. ќе биде поднесена соодветна пријава.

 

На 26.10.2021 во 12.40 часот на Граничен премин „Долно Блаце“, полициски
службеници ја лишиле од слобода Р.Л.(30) од Република Албанија, затоа што по
извршени проверки било констатирано дека во опертивната евиденција е со мерка
„апси“, на барање на Интерпол Белгија. Таа била предадена на полициски службеници
од Полициска станица Кисела Вода за понатамошна постапка.

 

На 26.10.2021 на подрачјето на СВР Штип полициски службеници спроведоа акциска
контрола за санкционирање на возачи кои управуваат возила со брзина поголема од
пропишаната. За време на контролата биле констатирани 7 прекршоци, од кои 5 во
населено место и 2 надвор од населено место. На сите возачи им биле изречени
соодветни санкции. Санкционирани биле и 12 други видови на прекршоци, од кои 6 за
управување возило без возачка дозвола, 1 за нерегистрирано возило, 1 за технички
неисправно возило, 2 за управување возило под дејство на алкохол и 2 за некористење
на сигурносен појас.

 

Во текот на изминатото деноноќие (26.10/27.10.2021) на територијата на Република
Северна Македонија, за мерката за носење лична заштита на лице, регистрирани се
9(девет) прекршоци.

 

На 26.10.2021 во 12.00 часот во Полициската станица Ѓорче Петров, Ѓ.А.(63) од Скопје
пријавил дека на ул.„1606“ бил каснат од куче скитник.

На 26.10.2021 полициски службеници од Полициската станица Кочани ги привеле С.Х.
(30) и А.М.(27), двајцата од Виница, затоа што кај нив била пронајдена и одземена
марихуана. По документирање на случајот против нив ќе биде поднесен соодветен
поднесок.

СВР Охрид поднесе кривична пријава против К.Б.(39) од Тетово, поради постоење основи на сомнение за
сторено кривично дело „недозволено изработување, држење и тргување со оружје или распрскувачки
материи“. При преглед, извршен на бул.„Македонски просветители“, кај него биле пронајдени и одземени
две ќеси со вкупно 919 парчиња пиротехнички средства.

На 26.10.2021 во 14.55 часот на ул.„23 Октомври“ во Скопје, полициски службеници од СВР Скопје го
лишиле од слобода С.Б.(65) од Скопје, затоа што го нарушил јавниот ред и мир и се однесувал агресивно
кон полициски службеник кој извршувал службени дејствија. Тој бил приведен и по документирање на
случајот против него ќе биде поднесена соодветна пријава.

На 26.10.2021 во 18.00 часот во СВР Скопје, О.Г.(37) од Скопје пријавила дека на крстосница на
подрачјето на Гази Баба, по претходно случена сообраќајна несреќа, била физички нападната од едно
лице. Се преземаат мерки за расчистување на случајот.

На 26.10.2021 во 16.00 часот во СВР Скопје било пријавено дека на ул.„Јордан Хаџиконстантинов Џинот“
настанал пожар во бараките на поранешен суд за прекршоци. Повредени лица нема, а од страна на
Бригадата за противпожарна заштита Скопје пожарот бил изгаснат. Се врши увид и се преземаат мерки за
расчистување на случајот.

Надворешната канцеларија за криминалистички работи Виница поднесе кривична пријава против С.Т.(39),
поради постоење основи на сомнение за сторено кривично дело „насилство врз дете“. На 05.10.2021,
пријавениот физички нападнал двајца малолетници (брат и сестра) од с.Лески, виничко.

СВР Штип поднесе кривична пријава против А.Ј.(54) поради постоење основи на сомнение за сторено
кривично дело „спречување на службено лице во вршење службено дејствие“. На 03.10.2021 во Штип,
пријавениот физички нападнал полициски службеници кои вршеле службени дејствија.

На 26.10.2021 во 23.00 часот во СВР Скопје било пријавено дека околу 22.50 часот во Транспортен центар
две лица, со закана, од двајца мигранти од Пакистан одзеле пари и мобилен телефон. Извршен бил увид и
се преземаат мерки за расчистување на случајот.

Одделението за прекуграничен криминал и миграции Куманово при Регионалниот центар за гранични
работи Север поднесе кривична пријава против С.Ј.(48) од Велес, поради постоење основи на сомнение за
сторено кривично дело „фалсификување исправа“. На 24.10.2021 на Граничниот премин Табановце,
пријавениот приложил фалсификуван негативен ПЦР тест во електронска форма. По преземени мерки
било утврдено дека во телефонот на пријавениот имало повеќе ПЦР тестови, брзи тестови и сертификати
за вакцинација, со различни имиња.

На 26.10.2021 во 23.15 часот во СВР Скопје, М.П.(34) од Скопје пријавила дека од домот се оддалечила
нејзината ќерка М.П.(15) од Скопје. Се преземаат мерки за пронаоѓање на лицето.

СВР Струмица поднесе кривична пријава против А.В.(49) и С.А.(35), двајцата од с. Василево, струмичко,
поради постоење основи на сомнение за сторено кривично дело „насилство’’. Пријавените, на 24.10.2021
во дворно место во с.Василево физички ја нападнале В.М., се обиделе физички да го нападнат К.П. и се
однесувале агресивно кон другите присутни лица.
 

 

 

 

Извадок на дел од дневни настани 27.10.2021

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 Адреси и контакт телефони

 Архива

